Nafarroako Parlamentuko Mahaiak, 2013ko urriaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkezturiko jabeldura, Gobernuaren politika orokorrari buruzkoa, tributu-zorrak kobratzeari dagokionez.

2. Jabeldura hori Osoko Bilkuran izapidetzea.

3. Nafarroako Parlamentuko Aldizkari Ofizialean argitara dadin agintzea.

Iruñean, 2013ko urriaren 14an

Lehendakaria: Alberto Catalán Higueras

JABELDURAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko jabeldura aurkeztu du.

2012ko abenduaren 31n, aurrekontu izaerako zordunek 750.248.173,11 euro zor zituzten, 2011ko ekitaldiaren itxieran (664.886.368 euro) baino % 12,8 gehiago. 2011ko kopuru hori, berriz, 2010eko ekitaldiaren itxierako saldoa baino % 14,31 handiagoa zen, eta 2010eko kopurua ere 2009ko ekitaldikoa baino % 11, 77 handiagoa zen.

Krisi garai hauetan, hain garrantzitsua den igoera hori agerian geratzen da geroratzeak eskatu dituzten zordunen eta premiamenduzko bidean dauden zordunen bilakaeran; izan ere, 2012ko itxieran, zordun horiek 243,6 eta 386,9 milioi euro egiten zuten hurrenez hurren.

Zenbateko horien garrantzia kontuan hartuta, funtsezkoa da jakitea zein politika orokor jarraitu den azken urte hauetan, zein politika jarraitzen ari den une honetan eta saldo horiek kudeatzeko zein politika jarraitzea planteatu duen Nafarroako Gobernuak.

Iruñean, 2013ko urriaren 10ean

Foru parlamentaria: Manu Ayerdi Olaizola

